ԱՄՓՈՓԱԹԵՐԹ
«Առողջությանը պատճառված վնասի ծանրությունը պարզելու նպատակով նշանակված   դատաբժշկական փորձաքննության իրականացման կարգը և տարբեր վնասվածքների  հետևանքով առաջացած ընդհանուր աշխատունակության կայուն կորստի տոկոսները  հաստատելու մասին»  ՀՀ կառավարության որոշման  նախագծի վերաբերյալ ստացված  դիտողությունների և առաջարկությունների 
	Առաջարկության, դիտողության հեղինակը 
	Առաջարկության, դիտողոթյան բովանդակությունը
	Եզրակացություն

	ՀՀ արդարադատության նախարարություն 


	 1.Օրենսդրական տեխնիկայի կանոնները մասամբ պահպանված չեն: Այսպես` նախագծում «2013» թիվն անհրաժեշտ է փոխարինել «2014» թվով:
Միաժամանակ հայտնում ենք, որ հիշյալ նախագծի վերաբերյալ ՀՀ արդարադատության նախարարությունը պետական փորձագիտական եզրակացություն է ներկայացրել Հայաստանի Հանրապետության առողջապահության նախարարություն իր 2013 թվականի դեկտեմբերի 2-ի 01/7195-13 գրությամբ:

	1.Առաջարկությունն ընդունվել է:
Կատարվել է համապատասխան փոփոխություն:

	ՀՀ վարչապետի խորհրդական Գևորգ Մալխասյան

(առաջարկությունները ներկայացվել են աշխատանքային կարգով` բանավոր քննարկման ժամանակ)
	Նախագիծը  չունի իրավական հիմք: ՀՀ քրեական դատավարության օրենսգրքով և ՀՀ քաղաքացիական դատավարության օրենսգրքով հստակ սահմանված են թե ովքեր են փորձագետներն ու որոնք են նրանց լիազորությունները: փորձագետների բոլոր իրավունքներն ու պարտականությունները սահմանվում են միայն օրենսգրքերով: Նման մոտեցման դեպքում անհրաժեշտ կլինի սահմանել բոլոր բնագավառների համար փորձաքննության իրականացման կարգեր:


	Նախագծի ներկայացումը պայմանավորված է դատաբժշկական փորձաքննությունների իրականացման ընթացակարգերի, սկզբունքների ու մոտեցումների միասնականացման անհրաժեշտությունից, ինչը մեծապես կնպաստի դրանց հավաստիության, լրիվության և օբյեկտիվության աստիճանի մեծացմանը, էապես կնվազեցնի  հնարավոր կոռուպցիոն ռիսկերը:Ինչ վերաբերում է իրավական հիմքին, ապա Իրավական ակտերի մասին ՀՀ օրենքի 14-րդ հոդվածի 3-րդ մասի համաձայն, Հայաստանի Հանրապետության կառավարության որոշումներով կարգավորման է ենթակա օրենքով չկարգավորված ցանկացած հարաբերություն, եթե այդ հարաբերությունը Հայաստանի Հանրապետության Սահմանադրությամբ և Հայաստանի Հանրապետության օրենքով կամ Հայաստանի Հանրապետության Նախագահի հրամանագրով ու կարգադրությամբ չպետք է կարգավորվի իրավական այլ ակտերով: Ելնելով, նշվածից և նկատի ունենալով, որ դատաբժշկական փորձաքննությունների իրականացման կարգը սահմանելու լիազորությունը օրենքով որևէ մարմնի  վերապահված չէ, ՀՀ կառավարությունը իրավասու է նման կարգ սահմանելու: Դատաբժշկական փորձաքննությունը, որպես բժշկական փորձաքննության տարատեսակ, նախատեսված է Բնակչության բժշկական օգնության և սպասարկման մասին Հայաստանի օրենքով (հոդված 22), ինչպես նաև հանդիսանում է լիցենզավորման ենթակա բժշկական օգնության և սպասարկման տեսակ (Լիցենզավորման մասին ՀՀ օրենք,43 հոդված, 2-րդ մասին, ՀՀ կառավարության 2008 թվականի մարտի 27-ի թիվ 276-Ն որոշում, հավելված, 2-րդ կետ,14-րդ ենթակետ): Դատաբժշկական փորձաքննությանը անդրադարձ կատարվել է քրեական դատավարության օրենսգրքի 208,219,220,248,280 հոդվածներում:Ինչ վերաբերում է լրացուցիչ իրավունքներ կամ պարտականություններ սահմանելուն, ապա նախագծով սահմանված են օրենսգրքով սահմանված իրավունքների և պարտականությունների շրջանակում իրականացվող գործառույթները, այսինքն այն աշխատանքները, որոնք որպես փորձագետ ներգրավված  անձը պետք է իրականացնի լրիվ, օբյեկտիվ և համակողմանի փորձաքննություն ապահովելու նպատակով:

Նախագծի ներկայացումը պայմանավորված է  ՀՀ գլխավոր դատախազի տեղակալի միջնորդությամբ և նպատակ ունի վերացնել դատաբաժշկական փորձաքննությունների իրականացման տարբեր մոտեցումներով պայմանավորված խնդիրների առաջացումը: Ներկա փուլում հատկապես հրատապ է դատաբժշկական փորձաքննությունների իրականացման սահմանմանը,



	ՀՀ աշխատանքի և սոցիալական հարցերի նախարարություն 
	1.Նախագծի N 1 հավելվածի 11-րդ կետի 12-րդ ենթակետը, 47-րդ կետի 10-րդ ենթակետը հակասում են «ՀՀ-ում հաշմանդամների սոցիալական պաշտպանության մասին» ՀՀ օրենքի 6.1-րդ հոդվածի ե) ենթակետին, քանի որ  նշված գործառույթը օրենքով  վերապահված է ԲՍՓ ոլորտում իրավասու պետական մարմիններին:

2. Նախագծի հիմնավորման մեջ նշված է, որ այն  պետք է կարգավորի քրեաիրավական ոլորտում առկա ընդհանուր աշխատունակության կորստի որոշման բացը, մինչդեռ Նախագծում ընդհանրապես նշված չէ, որ այն գործելու է միայն քրեաիրավական ոլորտում:

3.Նախագծի   N2 հավելվածի վերաբերյալ`

1)Անհրաժեշտ է հստակեցնել ֆունկցիայի խանգարման արտահայտվածության աստիճանը: Նշվում է «զգալի արտահայտված»` այն դեպքում, երբ «արտահայտված» բառը իր մեջ արդեն իսկ պարունակում է զգալի սահմանափակումը, այդ պատճառով առաջարկվում է բոլոր կետերում «զգալի» բառը հանել, թողնելով միայն «արտահայտված» բառը,  իսկ 10-րդ կետի և 11-րդ կետի 3-րդ ենթակետերում «զգալի» բառը փոխարինել «չափավոր» բառով, 4-րդ ենթակետում «խիստ» բառը փոխարինել «արտահայտված» բառով:

2)Բոլոր կետերում «ձեռնտու և ոչ ձեռնտու» բառերը փոխարինել «հարմար և ոչ հարմար» բառերով, քանի որ բժշկության մեջ ընդունված են վերջին արտահայտությունները:

3)«Էպիլեպտիկ» բառից առաջ նշել  «գեներալիզացված»  բառը:

4)1-ին կետի 1-ին ենթակետից  հանել «ինտելեկտի զգալի նվազում»  բառերը, 2-րդ ենթակետի «արտահայտված մտածողական ունակության իջեցում» բառերը փոխարինել «մտածողության արտահայտված իջեցում» բառերով:

5)6-րդ կետի 1 ենթակետում «կոպիտ խանգարումներ» բառերը փոխարինել «խիստ արտահայտված խանգարումներ կամ բացակայություն» բառերով, 3-րդ ենթակետում «թեթև» բառը փոխարինել «չափավոր» բառով, «շարժողական խանգարում» բառերը փոխարինել «շարժողական ֆունկցիայի չափավոր խանգարում» բառերով: 

6)7-րդ կետում` «ֆունկցիայի խանգարում» բառերը փոխարինել «համախտանիշ» բառով:  

7)11-րդ կետի 2-րդ  ենթակետում` «ոչ խիստ» բառը փոխարինել «թեթև» բառով, 5-րդ ենթակետում «շարժումների բացակայություն» բառերը փոխարինել «շարժումների խիստ արտահայտված խանգարում կամ բացակայություն» բառերով:

8)15-րդ կետի 1-ին ենթակետում և 32-րդ կետի 2-րդ և 3-րդ  «միջին և ուժեղ» բառերը փոխարինել «չափավոր և արտահայտված» բառերով:

9)57-րդ կետի 1-ին, 2-րդ, 3-րդ ենթակետերում «շարժունության» բառը փոխարինել «շարժունակության» բառով: 

10)Պարզ չեն  ընդհանուր աշխատունակության կորստի  տոկոսների չափերի որոշման  սկզբունքները: 


	1.ՀՀ քրեական օրենսգրքի 112 հոդվածի 1-ին մասի համաձայն մասնագիտական աշխատունակության կորուստը առողջությանը պատճառված ծանր վնաս է, որը կարող է որակվել որպես այդպիսին նշանակած դատաբժշկական փորձաքննության արդյունքում: Նախագծի հիշատակված կետերը չեն հակասում «ՀՀ-ում հաշմանդամների սոցիալական պաշտպանության մասին» ՀՀ օրենքի 6.1-րդ հոդվածի ե) ենթակետին, քանի որ ԲՍՓ ոլորտում իրավասու մարմինը օրենքով վերապահված լիազորություն չունի իրականացնել դատաբժշկական փորձաքննության` քրեական վարույթի շրջանակներում, այն քրեական դատավարության օրենսգրքով սահմանված կարգով իրականացնում է փորձագետը կամ փորձագետների հանձնաժողովը:
2.Նման հատուկ արձանագրման անհրաժեշտության չկա, նկատի ունենալով, որ դատաբժշկական փորձաքննությունները , համաձայն քրեական դատավարության օրենսգրքի 243 հոդվածի նշանակվում են  կատարվում է հետաքննության մարմնի աշխատակցի, քննիչի, դատախազի որոշման հիման վրա, երբ քրեական գործով նշանակություն ունեցող հանգամանքները պարզելու համար անհրաժեշտ են գիտության, տեխնիկայի, արվեստի կամ արհեստի, այդ թվում` համապատասխան հետազոտությունների մեթոդիկայի, բնագավառներում հատուկ գիտելիքներ: 
3.

1) Չի ընդունվել: Ֆունկցիաների խանգարման կապակցությամբ կիրառված «զգալի», «խիստ», «չափավոր», «թեթև» բառերը բնորոշում են օրգանի կամ նրա ֆունկցիայի խանգարման արտահայտվածության աստիճանը:

2)Առաջարկն ընդունվել է:Կատարվել է համապատասխան փոփոխություն:

3) Էպիլեպտիկ բառից առաջ գեներալիզացված բառի նշելու առաջարկը ընդունելի չէ, քանի որ Էպիլեպսիա բառը ախտորոշում է բուն հիվանդության առկայությունը և անհրաժեշտ չէ գնահատել նրա արտահայտվածության աստիճանը, ինչը ենթադրում է գեներալիզացված բառի կիրառման պարագայում:

4)Մասամբ ընդունվել է: 1-ին կետի 1-ին ենթակետի վերաբերյալ «ինտելեկտի զգալի նվազում» բառերի հանելու առաջարկը ընդունելի չէ, քանի որ դատաբժշկական փորաձքննությունների ժամանակ որոշվում  է նաև ինտելեկտի փոփոխությունների չափը՝ կապված գանգուղեղային վնասվածքների հետ, նման փորձաքննությունների կատարումը նախատեսված է քրեական դատավարական օրենսգրքով՝ որպես համալիր փորձաքննություն: Իսկ 2-րդ ենթակետի արտահայտված մտածողական ունակության իջեցում բառերի փոխարինման առաջարկը մտածողության արտահայտված իջեցումբառերով ընդունելի է: 

5) 6-րդ կետի 1-ին ենթակետում կոպիտ խանգարումներ բառերի փոխարինումը                                  խիստ արտահայտված խանգարումներ կամ բացակայություն բառերով ընդունելի չէ, քանի որ  դատական բժշկության մասնագիտական գրականության մեջ  կիրառելի է  կոպիտ խանգարումներ բառերը: 6-րդ կետի 3-րդ ենթակետում թեթև բառի փոխարինումը չափավոր բառով ընդունելի չէ, քանի որ  օգտագործված թեթև բառը ճիշտ բնորոշում է տվյալ ախտաբանական վիճակը: Նույն 3-րդ ենթակետի շարժողական բառերի փոխարինումը շարժողական ֆունկցիայի չափավոր խանգարում բառերով ընդունելի չէ, քանի որ խոսքը վերաբերվում է ոչ թե հենա-շարժական համակարգին, այլ նյարդերի ֆունկցիոնալ և մկանների զարգացվածության վիճակով պայմանավորված շարժումներին:

 6) 7-րդ կետը ենթարկվել է փոփոխության, սակայն ընտրվել է այլ ձևակերպում` մասնավորապես նշված բառերը փոխարինվել են «ձիու պոչի վնասում, որն առաջացրել է» բառերով:

7) 11-րդ կետի 2-րդ ենթակետի վերաբերյալ արված առաջարկությունը ընդունելի է, Նույն 11-րդ կետի  5-րդ ենթակետի փոփոխության մասով առաջարկը ընդունելի չէ, քանի որ շարժումների բացակայություն բառերը փոխարինել շարժումների խիստ արտահայտած խանգարում կամ բացակայություն բառերով երկիմաստ են, տվյալ դեպքում չափանիշ է հանդիսանում շարժումների բացակայության հանգամանքը:  

8) 15-րդ կետի 1-ին ենթակետի վերաբերյալ առաջարկությունը ընդունելի է իսկ 32-րդ կետում չկան «միջին և ուժեղ» բառերը:

9) 57-րդ կետի 1-ին, 2-րդ, 3-րդ ենթակետերում «շարժունության» բառերի  փախարինումը «շարժունակության» բառերով ընդունելի չէ, քանի որ բժշկական տեսանկյունից ողնաշարի խնդիրները բնորոշվում են շարժունություն բառով: 

10) Աշխատունակության կորստի տոկոսների չափերի որոշման սկզբունքների հիմքում ընկած է.

Աշխատունակությունը` դա մարդու աշխատանքային գործունեության կատարման ունակությունն է, կախված առողջական վիճակից: Հաշվի առնելով դատաբժշկական տեսական և գործնական փորձի տվյալները, առողջությանը պատճառված վնասի աստիճանի որոշման առումով «ընդհանուր աշխատունակության կայուն կորուստ» ասելով, պետք է հասկանալ, որ դա օրգանի /ների/ կամ օրգանների համակարգի ֆունկցիաների անվերադարձ կորուստն է, կենսունակության սահմանափակման /մարդու ինքնասպասարկման բնածին և ձեռքբերովի ունակություների կորուստը/ և մարդու աշխատունակության կորստի ձևով, անկախ նրա որակավորումից և մասնագիտությունից: 

Ընդհանուր աշխատունակության կայուն կորուստը պետք է համարել ընդհանուր աշխատունակության կորուստը աշխատանքային և կլինիկական անբարենպաստ կանխատեսումների կամ աշխատունակության սահմանափակման ժամկետից անկախ ավարտուն ելքի կամ էլ առողջության տևական խանգարման դեպքում 120 օրից ավելի: Առողջությանը պատճառված վնասի աստիճանի որոշման ժամանակ ընդհանուր աշխատունակության կայուն կորստի տոկոսների չափի կիրառումով, օգտագործում են ընդհանուր աշխատունակության կայուն կորստի տոկոսների աստիճանը` տարբեր վնասվածքների, թունավորումների և այլ արտաքին ազդակների ներգործությունների հետևանքների պատճառով: Աշխատունակության կայուն կորստի որոշման դատաբժշկական փորձաքննության  հիմունքները էապես տարբերվում են բժշկա-սոցիալական փորձաքննության կատարումից: 

Դատաբժշկական փորձաքննությունը հանդիսանում է դատական փորձաքննությունների տեսակներից մեկը, որը կատարվում է քրեադատավարական օրենսդրության պահանջների հիման վրա՝ միմիայն օրենքով նախատեսված մարմինների կողմից կայացված որոշումների հիման վրա բացառելով ոչ դատավարական գործողությունները, որոնք կիրառելի են բժշկա-սոցիալական փորձաքննությունների ժամանակ /օր. փորձաքննության ուղարկելը, փորձաքննության համար տուժողների կողմից ինքնուրույն բժշկական փաստաթղթերի հավաքագրումը և այլն/:

«Առողջությանը պատճառված վնասի ծանրությունը պարզելու նպատակով նշանակված դատաբժշկական փորձաքննության իրականացման կարգը և տարբեր վնասվածքների հետևանքով առաջացած ընդհանուր աշխատունակության կայուն կորստի տոկոսները հաստատելու մասին» որոշման նախագծի հավելված 2-ի վերննագրի տակ որպես լրացում ավելացվել է Կիրառվում է դատա-բժշկական փորձաքննությամբ առողջությանը պատճառված վնասի աստիճանի որոշման ժամանակ՝ ընդհանուր աշխատունակության կայուն կորստի որոշման բժշկական չափանիշներով և  գնահատման հատկանիշով բառերը` տարընթերցումից խուսափելու նպատակով:

